
Prakata

emasa Persidangan Kemuncak Milenium Bangsa-Bangsa Bersatu pada bulan

September 2000 di New York, pemimpin-pemimpin dunia membuat resolusi untuk

memperkukuhkan usaha ke arah keamanan, demokrasi, urus tadbir yang baik dan

pembasmian kemiskinan secara global di samping mempromosi prinsip hak-hak asasi
manusia dan kehormatan. Deklarasi Milenium memberi komitmen yang tegas kepada hak untuk
pembangunan, kesaksamaan gender dan memperkasakan wanita, pembasmian kemiskinan dan
pembangunan manusia yang mapan. Matlamat Pembangunan Milenium (MDG) muncul sebagai
cara utama dalam melaksanakan Deklarasi ini.

Semenjak tahun 1970, Malaysia telah mencapai beberapa matlamat pembangunan
nasional yang secara kebetulan merangkumi elemen-elemen penting MDG. Pencapaian dan
kedudukan Malaysia yang cemerlang dalam pembangunan ekonomi dan sosial masa kini,
adalah berasaskan kepada dasar-dasar baru dan strategi yang digubal di bawah Rangka
Rancangan Jangka Panjang yang dilaksanakan secara sistematik melalui Rancangan Malaysia
Lima Tahun. Penerangan komprehensif mengenai dasar, strategi dan program yang
membolehkan Malaysia mencapai sebilangan besar sasaran MDG adalah terkandung dalam
dokumen “Malaysia: Achieving the Millennium Goals, Malaysia’s Successes and Challenges.”
Penerbitan dokumen ini memberi rumusan grafik mengenai kemajuan yang dicapai dan
ditujukan kepada golongan pembaca yang luas.

Pembasmian kemiskinan, salah satu objektif utama dalam MDG, telah menjadi isu penting
pada tahun 1970, ketika separuh daripada isi rumah di Malaysia berada dalam kemiskinan.
Menjelang tahun 2002, hanya lima peratus isi rumah masih miskin, walaupun tahapnya berbeza
mengikut negeri dan kumpulan etnik. Usaha-usaha untuk mengurangkan kemiskinan yang
berjaya dilaksanakan memberi keutamaan terhadap pembangunan luar bandar dan pertanian,
eksport barangan pembuatan yang menggunakan ramai tenaga kerja, dan pembangunan dalam
sub sektor pendidikan, kesihatan dan infrastruktur.

Pendidikan rendah universal telah dicapai pada tahun 1990, di mana hampir semua kanak-
kanak yang bersekolah menamatkan persekolahan rendah. Ini merupakan penambahbaikan
yang ketara berbanding dengan tahun 1970, di mana satu pertiga penduduk berumur enam tahun
ke atas tidak pernah bersekolah. Bilangan kanak-kanak perempuan yang bersekolah hampir
menyamai bilangan kanak-kanak lelaki pada tahun 1970, dan kini pula melebihi lelaki pada
peringkat menengah dan tinggi. Sebahagian daripada arah aliran ini dapat dilihat dalam kadar
pekerjaan lelaki dan wanita. Namun demikian, oleh kerana tanggungjawab wanita adalah
pelbagai dan peluang pekerjaan terhad, penyertaan kaum wanita dalam tenaga buruh secara
relatifnya adalah kurang. Mortaliti kanak-kanak dan kesihatan ibu mengandung telah
menunjukkan pengurangan kepada kadar yang paling rendah di rantau ini melalui sistem
penjagaan kesihatan primer yang berkesan dan akses kepada bekalan air berkualiti, pemakanan
dan sistem kumbahan.

Malaria telah hampir dihapuskan di kebanyakan kawasan yang padat dengan penduduk
tetapi dengan adanya HIV/AIDS dan batuk kering, ianya memerlukan perhatian. Kes HIV yang
dilaporkan berganda pada setiap tiga tahun adalah membimbangkan. Memandangkan masalah

ini tertumpu kepada kumpulan kecil yang berisiko tinggi, sasaran MDG untuk menyekat dan
menentang penularan HIV/AIDS sebelum 2015 adalah amat mencabar.

Pembangunan mapan telahpun diintegrasikan dalam dasar pembangunan nasional sejak
akhir tahun 1970an dan faktor seperti akses kepada bekalan air yang berkualiti menyumbang
terhadap kejayaannya yang besar di Malaysia. Namun demikian, pelaksanaan dasar pengurusan
perhutanan negara secara menyeluruh dari segi penjagaan alam sekitar dan perluasan kapasiti
untuk menjana tenaga dengan cekap bagi memenuhi permintaan yang meningkat, merupakan
cabaran yang perlu ditangani.

Selaras dengan keadaan dunia masa kini, dasar pemencilan dan tindakan unilateral semakin
tidak praktikal. Malaysia mempromosi perkongsian global ke arah pembangunan yang memberi
manfaat kepada semua negara-negara peserta. Pada tahun 1980, Malaysia mewujudkan Program
Bantuan Teknikal Malaysia (MTCP - Malaysia Technical Cooperation Programme), iaitu program
kerjasama dua hala yang ditubuhkan bagi membantu negara-negara membangun untuk berkongsi
pengalaman dalam bidang pembangunan serta membina keupayaan sumber manusia. Malaysia juga
memainkan peranan penting dalam usaha kerjasama serantau seperti Pertubuhan Negara-negara
Asia Tenggara (ASEAN) dan Kerjasama Ekonomi Asia-Pasifik (APEC).

Dengan tercapainya sebahagian besar sasaran MDG, cabaran Malaysia adalah untuk
mengekalkan tahap pencapaian ini dalam mengendalikan sasaran MDG yang lain. Langkah
seterusnya adalah untuk mengenalpasti tugas dan menentukan keutamaan yang perlu dilaksanakan
untuk mengekalkan kemajuan negara secara berterusan supaya menjadi contoh bagi negara lain
agar menuju kepada matlamat akhir untuk mencapai status negara maju.

Strategi utama yang sedang dilaksanakan masa kini termasuk membangunkan ekonomi
berasaskan pengetahuan dan pembangunan sumber manusia, dan mempercepatkan perubahan
struktur dalam sektor pembuatan dan perkhidmatan, menggiat semula sektor pertanian dan
memperkukuhkan kestabilan sosio-ekonomi dengan meningkatkan perkongsian di antara sektor
awam dan swasta. Adalah dijangkakan pertumbuhan ekonomi yang pesat secara berterusan akan
dapat mengurangkan kadar kemiskinan melalui program pembasmian kemiskinan khas untuk
kumpulan sasar.

Perpaduan negara, kestabilan politik dan pentadbiran secara berterusan merupakan faktor
kritikal kejayaan ini. Dasar yang konsisten, penambahbaikan secara berterusan dan hala tuju yang
tidak berubah, telah membolehkan Malaysia membangun dengan pesat, mempertingkatkan taraf
pendidikan dan latihan kemahiran, serta mengurangkan tahap kemiskinan di seluruh negara.
Malaysia pada masa kini sedang berusaha memajukan rantaian nilai ekonomi dan meningkatkan
lagi keupayaan untuk bersaing, dan menetapkan tahun 2009 sabagai sasaran untuk membasmi
kemiskinan tegar.

Sebagai penutup, kami ingin mengucapkan terima kasih kepada semua pihak yang telah
menyumbang dan turut serta dalam membuat analisis serta berdialog untuk menghasilkan penerbitan
ini, khususnya, Unit Perancang Ekonomi, Jawatankuasa Pemandu, Pasukan Negara Bangsa-bangsa
Bersatu di Malaysia serta civil society organizations. Adalah diharapkan usaha ini akan mencetuskan
perbincangan yang lebih luas dan mendalam mengenai cara mana Malaysia boleh terus maju
melangkaui sasaran MDG.

A Rl ke
g

Raja Dato’ Zaharaton bt Raja Zainal Abidin Richard Leete

Ketua Pengarah Wakil Penyelaras

Unit Perancang Ekonomi Pertubuhan Bangsa-Bangsa Bersatu
Jabatan Perdana Menteri Malaysia

Matlamat Pemban
sasaran dan petunjuk

gunan Milenium:

Matlamat dan sasaran Petunjuk untuk pemantauan kemajuan

MDG 1 Membasmi Kemiskinan dan Kelaparan

SASARAN 1 Antara tempoh 1990 dan 2015, mengurangkan separuh
perkadaran penduduk yang berpendapatan kurang

daripada US$1.00 sehari

SASARAN 2 Bagi tempoh 1990 dan 2015, mengurangkan separuh
perkadaran penduduk yang kelaparan

MDG 2 Mencapai Pendidikan Rendah yang Universa

SASARAN 3 Memastikan menjelang tahun 2015, kanak-kanak tanpa
mengira lelaki dan perempuan boleh menamatkan
pengajian sekolah rendah sepenuhnya

MDG 3 Meningkatkan Kesaksamaan Gender dan Me

SASARAN 4 Menghapuskan jurang perbezaan gender dalam pendidikan
rendah dan menengah seelok-eloknya menjelang 2005
dan di semua peringkat pendidikan tidak lewat daripada

Ta) Perkadaran penduduk berpendapatan kurang US$1.00 sehari (PPP)e.

1b) Nisbah kemiskinan kiraan kepala (% penduduk di bawah garis kemiskinan).

2)  Nisbah jurang kemiskinan (kejadian x tahap kemiskinan).

3)  Peratus kuantil termiskin dalam penggunaan nasional.

4)  Kekerapan kanak-kanak bawah umur 5 tahun yang kurang berat badannya.

5)  Perkadaran penduduk di bawah tahap minima pengambilan makanan untuk tenaga.

6) Nisbah enrolmen di tahap pendidikan rendah.

7a) Perkadaran murid menamatkan pelajaran daripada tahap 1 hingga tahap 5.
7b) Kadar tamat sekolah rendah.

8)  Kadar celik huruf bagi yang berumur 15-24 tahun.

mperkasakan Wanita

9)  Nisbah perempuan berbanding lelaki di peringkat pendidikan rendah, menengah dan tertiari.
10) Nisbah celik huruf perempuan berbanding lelaki bagi bagi umur 15-24 tahun.
11) Peratus wanita dalam pekerjaan berupah bagi sektor bukan pertanian.

tahun 2015

MDG 4 Mengurangkan Mortaliti Kanak-kanak

SASARAN5 Bagi tempoh 1990 dan 2015, mengurangkan sebanyak
dua pertiga, kadar kematian kanak-kanak di bawah umur
5 tahun

MDG 5 Memperbaiki Kesihan Ibu Bersalin

SASARAN 6 Bagi tempoh 1990 dan 2015, menurunkan 75% nisbah
kematian ibu bersalin

12) Peratus kerusi parlimen yang diduduki oleh wanita.

13) Kadar mortaliti kanak-kanak di bawah umur 5 tahun.
- 14) Kadar mortaliti bayi.
i 15) Peratus kanak-kanak berumur 1 tahun yang mendapat imunisasi campak.

16) Nisbah mortaliti ibu bersalin.
i 17) Peratus kelahiran disambut oleh pegawai kesihatan terlatih.

MDG 6 Mencegah HIV/AIDS, Malaria and Lain-lain Penyakit

SASARAN 7 Menjelang 2015 dapat memberhentikan penyebaran dan
seterusnya menghapuskan HIV/AIDS

SASARAN 8 Menjelang 2015, menghentikan dan seterusnya membasmi
kejadian malaria dan lain-lain penyakit utama

MDG 7 Memastikan Alam Sekitar yang Mapan

SASARAN 9  Menyepadukan prinsip pembangunan mapan dalam
dasar dan program negara serta menebus semula
kehilangan sumber alam sekitar

SASARAN 10 Menjelang 2015, mengurangkan separuh peratusan
penduduk yang tidak mendapat akses bekalan air minum
selamat dan kemudahan pembersihan asas yang mapan

SASARAN 11 Menjelang 2020, berjaya mencapai penambahbaikan yang ketara
bagi kehidupan 100 juta penduduk di kawasan sesak (setinggan)

18) Kekerapan HIV di kalangan perempuan mengandung berumur 15-24 tahun.

19) Kadar penggunaan kondom daripada kadar keseluruhan pencegahan kehamilan®.

19a) Penggunaan kondom semasa hubungan kelamin berisiko tinggi yang terakhir.

19b) Peratus penduduk berumur 15-24 tahun mempunyai pengetahuan yang tepat
dan komprehensif tentang HIV/AIDS ©.

19c) Kadar penggunaan pencegahan kehamilan.

20) Nisbah kehadiran ke sekolah anak-anak yatim berbanding bukan anak yatim, berumur
1014 tahun.

21) Kekerapan dan kadar kematian disebabkan malaria.

22) Peratus penduduk tinggal di kawasan berisiko malaria menggunakan pencegahan
malaria dan kaedah rawatan yang berkesan °.

23) Kekerapan dan kadar kematian disebabkan batuk kering.

24) Peratus kes batuk kering dikesan dan diubati dengan DOTS.

25) Peratus kawasan diliputi oleh hutan.

26) Nisbah kawasan dilindungi untuk mengekalkan kepelbagaian biologi berbanding permukaan bumi.

27) Penggunaan sumber asli (menyamai kg minyak) bagi setiap US$1.00 GDP (PPP).

28) Pengeluaran karbon dioksida (per kapita) dan penggunaan ozon yang berkurangan CFCs.

29) Peratus penduduk menggunakan bahan bakar pepejal.

30) Peratus penduduk yang dapat akses secara berterusan sumber air dirawat, di kawasan
bandar dan luar bandar.

31) Peratus penduduk bandar dan luar bandar yang dapat akses kemudahan pembersihan
yang lebih baik.

32) Peratus isi rumah yang mendapat akses taraf menduduki yang terjamin.

Milenium




Matlamat Pembangunan Milenium:
sasaran dan petunjuk

MDG 8 Mewujudkan Perkongsian Global untuk Pembangunan

SASARAN 12 Membangun selanjutnya perdagangan yang tidak memihak Bantuan pembangunan rasmi (ODA)

dan sistem kewangan yang terbuka, berasaskan peraturan 33) ODA bersih, jumlah dan kepada negara termiskin sebagai peratus kepada pendapatan
serta boleh diramal negara kasar penuymbang OECD/DAC.
Termasuk komitmen kepada pentadbiran baik, pembangunan dan 34) Peratus jumlah bantuan dua hala, peruntukan sektor ODA bagi penyumbang OECD/DAC
penurunan kemiskinan - di peringkat negara dan antarabangsa untuk perkhidmatan asas sosial (pendidikan asas, penjagaan kesihatan asas, pemakanan,
kemudahan pembersihan dan bekalan air selamat).
SASARAN 13 Memenuhi keperluan khusus negara termiskin 35) Peratus bantuan dua hala ODA kepada sumbangan OECD/DAC yang tidak terikat
Termasuk penepian tarif dan kuota kepada eksport negara-negara yang dengan perjanjian.
paling kurang membangun;, program bantuan bagi hutang untuk HIPC, 36) ODA diterima oleh negara-negara ‘landlocked’ sebagai peratusan kepada pendapatan
dan pembatalan hutang dua hala yang rasmi, dan bantuan ODA yang negara kasar mereka.
lebih banyak, kepada negara-negara yang berkomited untuk menurunkan  37) ODA diterima oleh negara kepulauan yang sedang membangun sebagai peratusan kepada
kemiskinan pendapatan negara kasar mereka.
Akses pasaran
SASARAN 14 Memenuhi keperluan khusus negara-negara ‘landlocked’ dan 38) Peratus jumlah import (mengikut nilai dan tidak termasuk senjata) daripada negara
negara-kepulauan yang sedang membangun membangun dan negara termiskin masuk tanpa cukai.
SASARAN 15 Mengendalikan masalah hutang negara sedang 39) Purata tarif dikenakan oleh negara maju dan keluaran pertanian dan tekstil dan pakaian
membangun secara komprehensif melalui pengukuran daripada negara membangun.
nasional dan antarabangsa supaya hutang tersebut mapan 40) Anggaran sokongan pertanian bagi negara OECD sebagai peratusan kepada KDNK mereka.
dalam jangka panjang 41) Peratus ODA diperuntukkan untuk membina keupayaan perdagangan.

Kemapanan hutang
42) Bilangan negara yang telah mencapai mata pemutusan HIPC dan bilangan yang telah
mencapai mata penamat HIPC mereka (secara kumulatif).
43) Pelepasan hutang yang dipersetujui di bawah inisiatif HIPC (dalam US$).
44) Bayaran perkhidmatan hutang sebagai peratus kepada eksport barangan dan perkhidmatan.
SASARAN 16 Berkerjasama dengan negara sedang membangun 45) Kadar pengangguran berumur 15-24 tahun mengikut jantina dan jumlah °.
membentuk dan melaksanakan strategi untuk menyediakan
pekerjaan yang sesuai dan produktif bagi golongan belia
SASARAN 17 Berkerjasama dengan syarikat farmasi, menyediakan akses kepada | 46) Peratus penduduk yang mendapat akses kepada bekalan ubat-ubatan yang perlu dan

ubat-ubatan perlu dan termampu di negara sedang membangun termampu secara berterusan.

SASARAN 18 Berkerjasama dengan pihak swasta, menyediakan 47) Bilangan talian telefon dan pelanggan selular bagi setiap 100 penduduk.
kemudahan teknologi baru terutamanya berkaitan dengan 48a) Bilangan komputer peribadi dalam penggunaan bagi setiap 100 penduduk dan
komunikasi dan maklumat pengguna internet bagi setiap 100 penduduk.

48b) Pengguna internet bagi setiap 100 penduduk.

MATLAMAT PEMBANGUNAN MILENIUM dan sasaran diperoleh daripada Deklarasi Milenium yang di
tandatangani oleh 189 negara, termasuk 147 Ketua Kerajaan, pada September 2000 (www.un.org/documents
/ga/res/55/a5br002.pdf - A/RES/55/2). Matlamat dan sasaran tersebut adalah saling berkaitan dan perlu dilihat
secara keseluruhan. la mencerminkan perkongsian antara negara-negara maju dan negara-negara membangun

yang berazam untuk, seperti yang dinyatakan dalam Deklarasi, ‘mewujudkan persekitaran

- di peringkat negara dan global - yang sesuai untuk pembangunan dan pembasmian kemiskinan.’

Untuk memantau aliran kemiskinan di sesuatu negara, petunjuk yang berasaskan garis kemiskinan negara tersebut, perlu digunakan, sekiranya diperoleh.

Antara kaedah-kaedah kontraseptif, hanya penggunaan kondom berkesan untuk menghalang jangkitan HIV. Kadar perolehan kontraseptif juga berguna untuk mengukur kemajuan pencapaian matlamat lain dalam bidang
kesihatan, gender dan kemiskinan. Oleh kerana kadar penggunaan kondom hanya diukur bagi perempuan yang berpasangan, ia ditambah oleh petunjuk penggunaan kondom dalam keadaan risiko tinggi (petunjuk 19a)
bersama dengan petunjuk pengetahuan mengenai HIV/AIDS (petunjuk 19b).

Petunjuk ini didefinasikan sebagai peratus penduduk yang berumur 15-24 yang dapat mengenalpasti, dengan betulnya, dua cara utama untuk menghalang jangkitan HIV melalui perhubungan seks (iaitu dengan
menggunakan kondom dan menghadkan perhubungan seks hanya dengan seorang pasangan yang setia dan tidak dijangkiti), menolak dua persepsi yang disalah tafsir tentang jangkitan HIV dan menyedari bahawa
seorang yang nampak sihat boleh juga dijangkiti HIV. Bagaimanapun, oleh kerana kini tidak ada bilangan penyiasatan yang mencukupi untuk mengira petunjuk yang tersebut diatas, UNICEF bersama dengan pihak
UNAIDS dan WHO, telah mengeluarkan dua petunjuk proksi yang mewakili dua komponen daripada petunjuk sebenar. la adalah seperti berikut: (a) peratus penduduk lelaki dan perempuan yang berumur 15-24 yang
mengetahui bahawa seorang boleh melindungi diri daripada jangkitan HIV dengan “penggunaan kondom secara konsisten”, (b) peratus penduduk lelaki dan perempuan yang berumur 15-24 yang mengetahui bahawa
seorang yang nampak sihat boleh dijangkiti HIV. Data untuk laporan ini diperoleh bagi perempuan sahaja.

Halangan akan diukur oleh peratus kanak-kanak di bawah umur 5 tahun yang tidur di bawah kelambu yang dirawati ubat serangga; rawatan akan diukur mengikut peratus kanak-kanak di bawah umur 5 tahun yang
dirawati secara sesuai.

Ukuran lebih sesuai bagi sasaran, sedang dibangunkan oleh ILO untuk tahun-tahun masa depan.

o o

Latar Belakang Negara

Kemajuan ekonomi dan sosial di Malaysia semenjak tahun 1970 adalah berasaskan visi dan dasar yang terkandung dalam Rangka
Rancangan Jangka Panjang serta pelaksanaannya di bawah Rancangan Malaysia Lima Tahun.

Kerangka Perancangan Pembangunan Malaysia

Dasar Ekonomi Baru (DEB) Dasar Pembangunan Nasional (DPN)  Dasar Wawasan Nasional (DWP)
Rangka Rancangan Jangka Rangka Rancangan Jangka Rangka Rancangan Jangka
Panjang | Panjang Il Panjang Il

. Rancangan Malaysia Keenam (1991-5)
Rancangan Malaysia Kedua (1971-5) . u Rancangan Malaysia Kelapan

sehingga . q
Rancangan Malaysia Kelima (1986—90) ﬁ%ggiggg& LN LG (20015}

Malaysia ialah sebuah negara bersaiz sederhana di rantau Asia Tenggara berasaskan keluasan tanah dan saiz penduduk.
Pendapatan per kapita Malaysia ialah US$387. Antara negara-negara di Asia Tenggara, hanya Singapura dan Brunei Darussalam
mempunyai pendapatan per kapita yang lebih tinggi. Sebagai sebuah negara yang terletak di kawasan Asia Tenggara, Malaysia
adalah salah satu daripada sepuluh negara yang menganggotai Kesatuan Negara-negara Asia Tenggara (ASEAN).

Kedudukan Malaysia di Asia Tenggara

¢

Myanmar
Lao PDR

Philippines
Cambodia tnam
D
> S e ;
Brunei Darussalam_
i

Indonesia

Arah aliran Penduduk

% Malaysia
< |
Sebilangan besar g
penduduk Malaysia tinggal ~
di Semenanjung Malaysia SRR
tetapi terdapat peningkatan
peratusan di Sabah 0 ' ' ' ' '

1970 ‘75 ‘80 ‘85 ‘91 ‘95 2000

Jumlah penduduk di Malaysia pada tahun 2000 ialah 23.5 juta, berbanding dengan hanya 10.4 juta pada tahun 1970. Lebih kurang 80
peratus berada di Semenanjung Malaysia, dan selebihnya di Sabah dan Sarawak. Kadar pertumbuhan penduduk telah menurun
mengikut masa, disebabkan oleh kadar kesuburan yang semakin rendah. Di samping itu terdapat ketidakseimbangan dalam
pertumbuhan antara kawasan dan negeri disebabkan oleh tahap migrasi luar bandar ke bandar atau keluar masuk negara. Pada
masa kini, kadar pertumbuhan penduduk di negeri Sabah semakin meningkat disebabkan oleh tahap kesuburan dan kemasukan
warga asing yang lebih tinggi berbanding dengan kawasan lain di negara ini.

Pertumbuhan penduduk bagi semua komuniti: Paling tinggi bagi golongan
Bumiputera, paling rendah bagi golongan Cina

Malaysia adalah negara berbilang kaum (%)

dan pelbagai budaya. Semenjak tahun 35 5

1970, kadar pertumbuhan penduduk o = Bumiputera

berbeza bagi kaum Bumiputera, Cina § 3.0 - —

dan India. Secara relatifnya kadar 2 O Jumlah -

pertumbuhan bagi Bumiputera menurun g 25 |

dengan agak perlahan disebabkan oleh 5

kadar kesuburan yang tinggi berbanding '§ : Tt A

dengan kaum yang lain. Penduduk § 20 .

Bumiputera meningkat dari 56 peratus § Cina a

pada tahun 1970 kepada 65 peratus pada _::: 15 1; *

tahun 2000, manakala kaum Cina b *

menurun dari 34 peratus kepada 26 § 104

peratus dan kaum India terus kekal pada &

8 peratus. > o o
e e [ — [

1970-80 1980-91 1991-2000

Arah aliran Penduduk

(%)

Malaysia secara relatifnya mempunyai penduduk yang muda. Walau bagaimanapun, oleh kerana amalan menghadkan saiz
keluarga, kanak-kanak dalam kumpulan umur kurang dari 15 tahun menjadi kumpulan yang lebih kecil. Mereka yang berada dalam
kumpulan umur bekerja telah meningkat dan menyumbangkan kemahiran serta tenaga kepada pertumbuhan ekonomi. Fenomena
tersebut merupakan satu “faedah demografi” di mana penduduk dalam golongan muda dan yang berumur akan ditanggung oleh
lebih ramai mereka yang berada dalam kumpulan umur bekerja. Keadaan ini telah menyebabkan simpanan dan pelaburan di
Malaysia meningkat dan menyumbang kepada peningkatan pendapatan per kapita. Dalam pada itu, bilangan penduduk berumur
60 tahun ke atas kian meningkat dan penuaan penduduk akan menjadi satu perkara yang penting pada masa hadapan.

Kumpulan etnik seimbang di negeri-negeri yang lebih membangun:
Bilangan Bumiputera lebih tinggi di negeri-negeri kurang membangun

Taburan penduduk mengikut
kumpulan etnik di Malaysia
IR 1egeri lebih membeSy geri-negeri kurang membang mencerminkan corak penempatan
yang berasaskan sejarah. Kaum
Cina dan India tertumpu di negeri-
negeri lebih  membangun
disebabkan penglibatan mereka
dalam aktiviti ekonomi bukan
pertanian dan proses perbandaran.
Walaupun tahap perbandaran
kaum Bumiputera meningkat,
sebilangan besar masih bekerja
dalam bidang pertanian dan
Bumiputera aktiviti-aktiviti berkaitan.

Penduduk dalam juta

0 T T
1970 ‘80 ‘91 2000 1970 ‘80 ‘91 2000

Nota: @ Johor, Melaka, Negeri Sembilan, Perak, Pulau Pinang, Selangor, dan Kuala Lumpur.
b Kedah, Kelantan, Pahang, Perlis, Sabah, Sarawak, dan Terengganu.

Prestasi Ekonomi Makro

(%)
20 §

[ Penggunaan

[ Eksport barangan dan perkhidmatan bukan faktor

™ Import barangan dan perkhidmatan bukan faktor

Purata tahunan kadar pertumbuhan
=)

Pertumbuhan ekonomi
berterusan terganggu

1971-5 1976-80 1981-5 1986-90 1991-5 19%&6—00 ///2001—3 .. .
s kerana krisis ekonomi

Malaysia mengalami pertumbuhan ekonomi yang mantap dalam tempoh 1970-2003, dengan mencapai kadar pertumbuhan purata
tahunan hampir 7 peratus. Oleh kerana ekonominya yang terbuka, pengaruh luar dari masa ke semasa telah memberi kesan yang
ketara terhadap pertumbuhan ekonomi negara, termasuk krisis minyak pada tahun-tahun ‘70an, kemerosotan industri elektronik pada
pertengahan tahun ‘80an dan krisis kewangan Asia pada tahun 1997. Kesan daripada krisis tersebut masih dialami pada tahun-tahun
berikutnya. Dalam tempoh 30 tahun ini, taraf hidup sebilangan besar penduduk telah berubah di mana tahap KDNK per kapita pada
tahun 2000 telah meningkat sebanyak empat kali ganda daripada tahun 1970.

Sektor pembuatan mengganti pertanian sebagai penyumbang
utama kepada KDNK

Struktur ekonomi  Malaysia telah

berubah dengan ketara antara tahun ] Rerkhidmatan kerajaan
1970 dan 2003. Pada tahun 1970 sektor [ Pericmatan kewangan,
pertanian menyumbang hampir satu '"S”m"’ha”a"ah&per"'agfa"
pertiga daripada jumlah  KDNK, 2003 Fotel o 2 &1t
sebaliknya sektor pembuatan pula Ze&gmazg!(ku:sainpenyimpanan
menyumbang satu pertiga KDNK pada
tahun 2003. Sumbangan sektor utiliti, [ ekatan el gas & i
pengangkutan dan komunikasi juga telah [ Pembinaan
meningkat. Di samping itu, selaras [ pembustan
dengan kematangan ekonomi, sektor 1970
perkhidmatan  seperti  kewangan, [ pertombongan & penghuarian
insurans dan perkhidmatan perniagaan [ Perterion perhutanan,
menjadi semakin penting. - — . . . penternakan & perikanan

0 20 40 60 80 100 (%)

Peratus dari KDNK

Prestasi Ekonomi Makro

Sektor pembuatan kini menguasai sebahagian besar daripada
nilai eksport barangan Malaysia

Pertanian
40%

1980: RM28,172j

Lain-lain

2003: RM398,882j

Industri yang memerlukan ramai tenaga buruh seperti tekstil dan elektronik telah berubah dengan memberi tumpuan kepada industri-
industri berorientasi eksport. Selaras dengan ini, kawasan-kawasan perindustrian dan zon perdagangan bebas cukai telah didirikan
oleh Kerajaan di samping pemberian insentif eksport. Selaras dengan usaha untuk mewujudkan ekonomi berasaskan pengetahuan
serta pembangunan tenaga manusia yang mahir, Kerajaan menggalakkan pelaburan dalam aktiviti teknologi maklumat dan
komunikasi di samping mengekalkan sektor elektronik sebagai sektor utama.

Sumbangan nilai barangan import kepada pengeluaran telah meningkat
manakala bahagian nilai barangan import lain telah menurun

(%)

Sumbangan Imports

80
/’*“‘ T
70
x——-—-—————————a-x/
60
Barangan perantaraan
50 *——
407 Barangan pelaburan
304 =—
Barangan penggunaan
20 ¢ —— N
——
10 ~
Import untuk di eksport semula \.\ﬂ"“'-&—-—..%'_— - e
A—-_‘,*—.__,r-’-/"_"/" T — e~
0 T T T T T T T T T T T T T T T T
1980 ‘85 ‘90 ‘95 2000 ‘03

Sebagai sebuah negara yang mengamalkan
ekonomi terbuka, pertumbuhan ekonomi
Malaysia bergantung kepada perdagangan
antarabangsa. Dalam tahun 1980an, nilai
eksport merupakan satu pertiga daripada
pertanian, perlombongan dan pembuatan.
Menjelang tahun 2000, nilai eksport
daripada sektor pembuatan adalah lebih
daripada 80 peratus sementara pertanian
dan perlombongan masing-masing adalah
kurang daripada 10 peratus. Import
barangan penggunaan telah menurun
sementara import barangan pelaburan yang
meningkat pada mulanya, telah menurun
pada tahun 2000 manakala import barangan
perantaraan masih terus kekal. Malaysia
menjalankan hubungan dagangan dengan
banyak negara, terutamnya Amerika
Syarikat, Jepun, Kesatuan Eropah (EU) dan
negara-negara ASEAN.

MEMBASMI KEMISKINAN DAN KELAPARAN

P ada tahun 1970 Malaysia telah menetapkan satu matlamat pembangunan jangka panjang untuk
membasmi kemiskinan di kalangan penduduknya. Dalam tempoh 15 tahun pertama, kemiskinan telah
dikurangkan lebih daripada separuh. Dalam tempoh 15 tahun berikutnya, sekali lagi tahap kemiskinan
dapat dikurangkan lebih daripada separuh dan pada tahun 2002, insiden kemiskinan hanya 5.1 peratus.

Sasaran pembasmian kemiskinan telah dicapai:
pembasmian kemiskinan mutlak sebelum 2015

(%)
35 - :
1
! »—¢ Aliran dari 1990-2002
30 1 : 190 » ——- Aliran unjuran
1 ©  Sasaran pada tahun 2015
= ! W Mendahului sasaran
é 25 - .
Nz !
= : 1990
< 20 :
= 1

_§ 15 : 1990
@ 1
— 1

@ 1
E f
= ! 2002
z 51 2w 2002
I
0 .I T T T

Malaysia
. . . emiskinan di Malaysia lebih merupakan
Perbezaan kemiskinan antara negeri: fenomena luar bandar. Kadar kemiskinan
- = = masih tinggi di negeri-negeri yang mempunyai
berkurangan dengan ketara tetapl maSIh WUIUd ramai penduduk luar bandar seperti Kelantan,
(%) Terengganu, Sabah dan Sarawak.

70T — — — 7 = perbezaan insiden kemiskinan di kalangan
/Y A kumpulan etnik di Malaysia juga telah
= 60 +— _5_ — . ? __________________ berkurangan. Pada tahun 1970, kemiskinan di
o
= 4 kalangan kaum Bumiputera jauh lebih tinggi
= 218 _*_ ______________________ berbanding kumpulan etnik yang lain, di mana
z 6 sebanyak dua pertiga isi rumah Bumiputera
g v 7S adalah di bawah garis kemiskinan. Selepas tahun
= W ————— 7 _8 ______________ 1970, jurang perbezaan insiden kemiskinan antara

Penurunan kemiskinan amat ketara

di semua kumpulan etnik

Isi rumah di bawah garis kemiskinan

Semua etnik

Bumiputera

asar yang dilaksanakan untuk
D mengurangkan kemiskinan telah
menghadapi pelbagai cabaran, terutamanya
dalam tempoh kelembapan ekonomi.
Kemelesetan yang berlaku selepas krisis
kewangan Asia pada tahun 1997 merupakan
peristiwa yang sungguh kritikal dan pada
masa tersebut, kadar kemiskinan tidak dapat
dikurangkan. Sungguhpun demikian, isi rumah
miskin di Malaysia masih mendapat manfaat
daripada pertumbuhan ekonomi yang berterusan
dengan kadar pertumbuhan purata sebanyak
7 peratus dalam tempoh tiga setengah dekad
yang lalu.

Cabaran penting kepada penggubal
dasar kerajaan adalah untuk memperbaiki
ketidakseimbangan pendapatan. Pada tahun
1990, 40 peratus isi rumah yang berpendapatan
terendah hanya menerima 14 peratus daripada
jumlah pendapatan.

P engurangan kadar kemiskinan di Malaysia
telah dicapai dalam suasana negara yang
mempunyai penduduk berbilang kaum dan
pelbagai kebudayaan. Strategi pertumbuhan
ekonomi Malaysia telah menggabungkan
komitmen untuk membasmi kemiskinan dan
menyusun semula masyarakat sebagai matlamat
utama dalam wawasan pembangunannya.

Pertumbuhan ekonomi yang berkekalan dan
komitmen kepada pembasmian kemiskinan
merupakan elemen yang amat penting dalam
kisah kejayaan Malaysia. Tiga pendekatan
strategik untuk mengurangkan tahap kemiskinan
telah diamalkan. Pertama,tumpuan kepada sektor
pertanian dan pembangunan luar bandar, bagi
meningkatkan pendapatan petani miskin dan
pekerja pertanian melalui peningkatan
produktiviti. Kedua, tumpuan kepada sektor
pembuatan barangan eksport yang dapat
mewujudkan banyak peluang pekerjaan bagi
menyerapkan pekerja dari kawasan luar bandar
dan bandar. Ketiga, tumpuan pelaburan sektor
awam dalam sektor pendidikan, kesihatan,
infrastruktur asas, terutamanya di kawasan luar
bandar untuk meningkatkan pendapatan dan
kualiti hidup golongan miskin.

Ketidakseimbangan pendapatan persendirian telah
berkurangan di antara 1970 dan 1990 tetapi telah mula
meningkat pada tahun berikutnya

Pengagihan pendapatan isi rumah

